
Un agasallo orixinal para estas festas: un Lino Silva na
camiseta

Sae á venda unha nova entrega de «Artistas co clube»

11 dic 2021 . Actualizado a las 17:37 h.

   

obra de Lino Silva tamén se pode levar posta. É posible grazas á iniciativa
«Artistas co Clube», que asina o Clube Mariño Salnés, precursor da

conservación das embarcacións tradicionais en Cambados. Unha dorna varada
na praia é a imaxe elixida para ilustrar a segunda entrega das camisetas que
saca á venda o club cunha dobre finalidade: recadar fondos e, de paso, contribuír
á promoción e divulgación da cultura marítima tradicional.

A idea xurdiu no 2018 e inaugurouse cunha estampa de Xurxo Durán. A previsión
era sacar unha camiseta diferente cada ano, pero a pandemia desbaratouno todo
e houbo que agardar ao 2021 para a segunda remesa. As camiseta coa pintura
de Lino Silva e deseño de Ana Casaldarnos pode encargarse ata o 20 de
decembro a través da tenda virtual do club a un prezo de doce euros. Hai tallas
para escoller. E logo de Reis, se a demanda o require, tirarase unha nova edición
destas orixinais camisetas.

A voltas coa restauración dunha dorna e coa gamela de Cambados

Con inverno toca subir os barcos a terra para protexelos dos temporais e para
reparalos. O Clube Mariño Salnés ten, ademais, a encomenda de restaurar unha
dorna que está en moi malas condicións e pretende devolver ao mar o vindeiro
verán. O outro proxecto que teñen entre mans é o de recuperar a gamela de
Cambados, unha tipoloxía que acabou por desaparecer da ría e que haberá que
rescatar do pasado tirando de testemuñas dos máis vellos, pois non consta a
existencia de planos orixinais, segundo informan no club. O proxecto vai máis alá
de construír a gamela. Tamén está prevista a gravación dun documental para
recuperar a memoria da navegación a remo e a vela, cando o poliéster aínda no
se fixera dono da ría. Gañas e ideas non faltan, o que se precisa agora é
financiamento para levalas adiante.

